
Chappelle eft fouuent trop petite pour les tenir tous,
il faut faire les prieres A diuerfes fois, & monftrent
bien par leur ferueur & modeftie qu’ils les gouftent.
En effe&, depuis que nous auons mis leurs prieres
en chant, ils prennent vn fingulier plaifir d’y affifter,
& fe piquent de bien chanter, auffi y en a-il qui ont
de tres-belles voix, & ceux qui ont veu & demeuré a
Kebec, ne trouuent point nos Sauuages moins loii-
ables que les Montagnets. Deux perfonnes de con-
fideration parmy eux, vinrent vn iour que toutes les
prieres eftoient acheuées demandans qu’on les fift
prier Dieu: Et ol eftiez-vous, leur dit-on, quand on
a fait les prieres? Pourquoy ne vous y eftes-vous
trouué, nous n’en {cauions rien, dirent-ils, nous
eftions vn peu efloignez & n’en auons rien oiiy,
faites-nous prier Dieu, nous fommes triftes d'auoir
manqué A ce deuoir, il les fallut contenter, & apres
auoir fatisfait a4 leur deuotion, ils tefmoignerent
d’effet & de paroles qu'ils [132] eftoient contens,
mais ce qui eft rauiffant, c’eft de voir aux Catechif-
mes qu’on leur fait, le foin & la peine que les parens
prennent de rédre attentifs leurs enfans & leur incul-
quer ce qu’on leur enfeigne, & aux grands par ce
moyen, ils prendront deuant eux leurs enfans qu’ils
cheriffent tendrement, leur feront faire le Signe de
la Croix, leur repeteront ce que le Reuerend Pere
dit, ’amplifieront vo peu & l’expliqueront en d'au-
tres termes, les exhorteront 4 bien retenir, & n’ou-
blieront pas de leur ietter 1’horreur du peché dans
1’ame. Vne troupe de Sauuages & des principaux
de 1’ Acadie, conduite par vn braue Capitaine nommé
Herout pafla par icy, s’en allant en guerre au Prin-
temps, ils affifterent aux prieres & exhortations qu’on



